
   Венчете тăратрĕç пире çăлтăрсем,

Тулли уйăхăн ахах çутисем.

Шур пĕркенчĕк пулчĕç çĕмĕрт çеçкисем,

Ĕмĕрлĕх пĕрлешрĕç пирĕн чĕресем.



Пĕр санпа телейлĕ эпĕ, пĕр санпа,

Юнашар утасчĕ иккен çак çулпа.

Юрату хĕлхемĕ пирĕн куçсенче,

Ах, упрасчĕ туйăма чĕресенче.



Юханшыв парнелерĕ тĕкĕрне,

Ачаш çил кăшт хумхатрĕ ун шывне,

Каçхи кайăк юрларĕ юррине,

Чун савни каларĕ ăшă сăмахне.



Пĕр санпа телейлĕ эпĕ, пĕр санпа,

Юнашар утасчĕ иккĕн çак çулпа.

Юрату хĕлхемĕ пирĕн куçсенче,

Ах, упрасчĕ туйăма чĕресенче.

  